Ushtrimi 1
Kompania Builder filloi ndërtimin e një ndërtese për një nga klientët e saj në vitin 2002.  Ne kemi informacionin e mëposhtëm rreth zhvillimit vjetor të kësaj kontratë ndërtimi afat gjatë, që do të përfundojë në Dhejtor 2005.

Viti që mbaron në 31 Dhjetor
2002
2003
2004
2005


Lekë
Lekë
Lekë
Lekë

Kostot e deri tanishme
1,200
2,400
4,550
5,000

Kostot të përllogaritura deri në përfundim
3,800
2,400
1,950
0

Çmimi i kontratës
6,000
6,000
6,100
6,100

Pagesat e marra nga klientët deri tani
1,500
2,800
4,000
6,100

Përcaktoni shumat që do të paraqiten në pasqyrat financiare (bilanc dhe pasqyrën e të ardhurave dhe shpenzimeve) të kompanisë Builder në secilën prej datave të bilancit nga viti i fillimit deri në vitin e përfundimit të kontratës së ndërtimit të lart përmendur.

Ushtrimi 2
Kompania shiti produktin X për 1,000 Lekë në Janar 2004.  Ky çmim përfshinte tre vjet shërbim për produktin. Kompania përllogarit kostot e shërbimeve për vitin e parë në 50 Lekë, në vitin e dytë në 100 Lekë dhe në vitin e tretë në 150 Lekë. Treguesi mesatar i shërbimeve të kompanisë është 15%.

Përcaktoni shumën e të ardhurave që do të njihen në pasqyrën e të ardhurave dhe shpenzimeve të kompanisë në vitin 2004, 2005 dhe 2006.
Ushtrimi 3
Kompania shet një Televizor ne nje paketë së bashku me tre vjet shërbime për 1,000 Lekë. Në qoftë se TV do të shitej pa këto shërbime atëhere çmimi i tij i shitjes do të ishte 900 Lekë. Çmimet e shitjes për të tre vitet e shërbimit për këto lloj TV janë zakonisht 200 Lekë.

Përcaktoni shumën e të ardhurave që do të njihen nga shitja e TV me një kontratë shërbimi si dhe tregoni trajtimin e shumës së mbetur të marrë nga një blerës.

Ushtrimi 4
Agjensia e reklamave Mag krijoi një fushatë të re publicitare për kompaninë konsulente Figure në vitin 2004.  Si shkëmbim për fushatën publicitare kompania konsulente i siguroi agjensisë së reklamave shërbime këshillimore pa pagesë gjatë gjithë vitit 2004.

Mag në kushte normale do tu kërkonte klientëve të saj 50,000 Lekë për një fushatë të ngjashme me atë që bëri për Figure. Vitin që shkoi Mag pagoi një kompani tjetër konsulence 45,000 Lekë për shërbimet këshillimore që i nevojiteshin në atë periudhë.

Përcaktoni shumat që do të regjistrohen në pasqyrën e të ardhurave dhe shpenzimeve të kompanisë Mag në lidhje me shkëmbimin e shërbimeve të përshkruara në vitin 2004.

